
مه له ك یه كێكه  له و كچه  هونه رمه ندانه ی كه  له  سه ره تای ته مه نیدا رووبه ڕووی داب 
ونه ریته  باوه كانی كۆمه ڵگای كوردستانی بۆوه ، به ڵام ئه و كۆڵی نه دا و له  گۆرانی 
وتن هەر به رده وام بوو، به ر له  ئێستا تووشی نه خۆشییه ك هات  كه  بووه  هۆی 
دووركه وتنه وه ی بۆ ماوه یه ك، سه باره ت به  نه خۆشییه كه ی و چه ند پرسێكی دیكه  ئه م 
دیمانه یه مان له گه ڵی ساز كرد.

مه له ك رۆژهات: 

ئه وانه ی داوای كوشتنی 
منیان ده كرد، ئێستا 
پیرۆزبایی و ده ستخۆشیم 
لێده كه ن

• ماوه یه كه  هه ست ده كرێ كه  تۆ بێده نگی و ده رناكه ویت، 
ده كرێ هۆكاری ئه م دووركه وتنه وه ت بزانین؟

- هۆكاری دووركه وتنه وه  و دیار نه مانم بۆ تووش بوونم 
به  نه خۆش������ییه ك ده گه ڕێته وه ، ئه گه رچی نه خۆشییه كه م 
ماوه ی چوار س������اڵی خایاند و له و ماوه یه دا چاره سه ری 
جۆراوجۆرم وه رگرت و چوار نه شته رگه ریش������م ئه نجامدا 
بێ ئ������ه وه ی كه س له  دیمانه كانمدا هه س������ت به وه  بكات، 
چونكه  هه ر له و ماوه یه دا چالاكیی هونه ری و دیمانه ی 
ته له فزیۆنیش������م هه بوو، به ڵام له  هی������چ دیمانه یه كدا تا 
ئێستا باسم نه كردووه ، نه خۆش������ییه كه م وابوو كه  پێویست 
بوو له رووی سایكۆلۆژییه وه  به  ته واوی ئاماده م و وره شم 
زۆر به رز بێت بۆ ئه وه ی بتوانم به سه ریدا زاڵ بم، هه رواش 
بوو م������ن به  بڕوایه كی ته واو به  خۆم و به  وره یه كی به رز 
و پشت به ستن به  خوای گه وره   رووبەڕووی نه خۆشییه كه  
بوومه  و سه ركه وتم به سه ریدا، هه ر ئه وه ش بوو وایكرد بۆ 

ماوه یه ك له  هونه ر دووربكه ومه وه .
• چالاكییه كانت چۆن ب������وون له و ماوه یه دا هه ر نه بوو 

یان كه م بوو؟
- من له و ماوه یه دا زۆر خه ریكی چاره س������ه ر وه رگرتن 
بووم و پزیش������كیش ئامۆژگاری كردبووم گۆرانی نه ڵێم، 
به ڵام سه ره ڕای ئه وه ش چالاكیم هه بوو و 16 كۆنسێرتم له  
شاری وان ساز كرد، چونكه  بڕوام وایه  پێویسته  مرۆڤ 
به  گه ش������بینییه وه  له  ژیان بڕوانێت و به  ژیان پێبكه نێت 
ن������ه ك ژیان پێ������ی پێبكه نێت، ژیان ش������ۆڕش و خه باتی 
به رده وامه ، به ڵام گرنگترین ش������ت ب������ۆ مرۆڤ له  ژیان 
ته ندروس������تییه كی باش و دوور له  نه خۆش������ییه ، بێگومان 
خانه واده كه ش������م نه یانده زانی نه خۆش������ییه كه م چییه  ته نها 
باوكم ئاگاداری جۆری نه خۆش������ییه كه م بوو و ئێستاش 

ته ندروستیم زۆر باشه .
• پزیشكه كان رێیان پێدایت گۆرانی بڵێیت؟

- به ڵێ، چونكه  نه خۆشییه كه م هیچ په یوه ندییه كی به  
ده نگمه وه  نه بوو و وه ك وتم له و ماوه یه دا چه ندین كۆنسێرتم 

ئه نجامدا و به رهه میشم بڵاوكرده وه .
• پێش چه ند س������اڵ تۆ له  كوردس������تان ژیانت به سه ر 
ده برد و نه تده توانی بگه ڕێیه وه  توركیا، به ڵام ئێستا هه ست 
ده كرێ زۆر له  كوردس������تان نامینێیت������ه وه  هۆكاری ئه مه  

چی بووه ؟
- راس������ته  پێش ئێس������تا م������ن و باوكم له  كوردس������تان 
بووی������ن، چونكه  من و باوكم گرفتم������ان هەبوو ئه مه ش 
كاریگه رییه كی زۆری به س������ه ر من������ه وه  هه بوو ته نانه ت 
ئه م كاریگه رییه  به س������ه ر دوایین كلیپی منیشه وه  هه بوو، 
چونكه  س������كاڵای زۆرم له سه ر هه بوو له لایه ن پۆلیسه وه ، 

به ڵام ئێستا ئه و گرفتانه  چاره سه ر بوون و هه رچه نده  من خۆم 
خه ڵكی )وان(م له  ئه سته نبول ژیان به سه ر ده به م و به  نیازم له  

ماوه یه كی نزیكدا سه ردانی باشووری كوردستان بكه م.
• وه ك هونه رمه ن������د ئ������ه و ده رفه ته ی بۆ تۆ له  كوردس������تان 
هه بوو  له  شارێكی وه ك ئه سته نبولیش هه یه  بۆ نموونه  به رهه م 

بڵاوبكه یته وه  و كۆنسێرت ساز بكه یت؟
- هه ڵبه ت ئیس������ته نبول میترۆپۆله  ژماره ی دانیش������توانی 
نزیك������ه ی 20 ملیۆن كه س ده بن، له و ش������اره  گه وره دا هه موو 
كه س������ێك ده توانێت بژی������ت و كار بكات، ب������ه ڵام له  باكووری 
كوردستان و ش������اری وان ده رفه ته كان زۆر كه من ته نانه ت له  
باشووری كوردستانیش ده رفه ته كان زۆر كه من، به شێوه یه كی 
گشتی له  باكووری كوردستان و ئه وروپا ده رفه ته كانی به رده م 
گۆرانیبێژ زیات������ر ئه گه ر بیه وێ ده ركه وێت و كار بكات هه ر 
ئه مه ش������ه  وایك������ردووه  زۆربه ی هونه رمه ن������دان روو له  باكوور 

بكه ن.
• چه ند س������اڵه  به ش������ێوه یه كی فەرمی ده س������تت به  كاری 

هونه ری كردووه ، واته  بڵاوكردنه وه ی به رهه م؟
- بێگومان من له  ته مه نی 12 س������اڵییه وه  گۆرانی ده ڵێم، 
به ڵام به ش������ێوه یه كی ره س������می ئه وه  حه وت س������اڵه  من كاری 
هونه ری به شێوه ی پرۆفیشناڵ و كوالێتی به رزه وه  ئه نجام ده ده م 
و به رهه مم بڵاوده بێته وه  و له گه ڵ هونه رمه ندانی ئاست بەرز و 
موزیسیان و مامۆستایانی هونه ریی ناودار كار ده كه م و زۆر 
ش������تیان لێ فێر بوومه  له  بواری هونه ری په یوه ندیم له گه ڵ 
زۆربه یان هه یه  و خاوه ن دوو ئه لبوومی تایبه تی خۆمم له گه ڵ 

چه ند گۆرانییه كی سنگڵ.
• باس������ت له  دوو به ره������ه م و خۆ ئاماده  ك������ردن بۆ چه ند 
گۆرانییه كی س������ینگڵ كرد، بۆچی هونه رمه ندان روویان له  
گۆرانی سینگڵ كردووه ئایا له  رووی ماددییه وه  سوودی بۆ 

هونه رمه ند هه یه  یان له رووی هونه رییه وه  ؟
- له  هه ردوو رووه وه  سوودی هه یه ، چونكه  بۆ دروستكردنی 
ئه لبوومێ������ك ماوه یه كی زۆر خه ریك ده بی������ت له  كۆكردنه وه ی 
تێكس������ت و ئاماده كردنی ئاواز و دۆزینه وه ی موزیس������یان و 
ئه رانج������ۆر ئه مه ش كاتێكی زۆر و توان������ای ماددی زۆری 
ده وێ، دوات������ر ده بێ به  دوای سپۆنس������ه ردا بگه ڕێیت ئه گه ر 
هه بوو، ئه گ������ه ر نه بوو ئه وا ده بێ به رهه مه ك������ه  بڵاوبكه یته وه  
له س������ه ر خه رجی تایبه تی خۆت و له  پێش چاویش������ت كۆپی 
ده كرێت بێ ئه وه ی بتوانی هیچ بكه ی، به ڵام له  س������ینگڵدا 
كاره ك������ه  جیاوازه ، 4-5 گۆرانی ده دۆزیی������ه وه  كه  له  كۆمه ڵه  
گۆرانییه ك هه ڵیانده بژێریت و كاری له سه ر ده كه یت و هه موو 
تواناكان������ی خۆت بۆ ی������ه ك به رهه م ته رخ������ان ده كه یت ئینجا 
كلیپێكی جوانی بۆ ده كه یت و كار كردن تێیدا ئاسانه  و كاتی 

زۆریشی ناوێ.

• كاری سینگڵ ته نیا له نێو هونه رمه ندانی كورددا هه یه ؟
- نه خێر له  هه موو جیهاندا هونه رمه ندان ئه مە په یڕه و ده كه ن، له  توركیا جاران به و شێوه یه  نه بوو، به ڵام ئێستا به زۆری روویان 

كردووه ته وه  گۆرانی سینگڵ و گرنگییه كی زۆریشی پێده ده ن.
• له  ماوه ی 7 ساڵی ته مه نی هونه ریتدا، هه ست ده كه یت شوێنی خۆت كردووه ته وه  له نێو هونه رمه ندانی كورد؟
- پێش هه موو ش������تێك باسی كه سایه تیی خۆم ده كه م و هه س������ت ده كه م خه ڵك رێز له  كه سایه تیی من ده گرێت، 

چونكه  هه وڵمداوه  زمان و كه لتوور و هونه ری كوردی بپارێزم و پێشی بخه م، له لایه كی دیكه وه  من به رامبه ر 
به  یه ك عه ش������یره ت راوه س������تام كه  دژی ئه وه  بوون گۆرانی بڵێم، هه روه ها به رامبه ر به  ده وڵه تیش تووشی 

رووبه ڕووبوونه وه  بوومه وه ، ئه مانه  كاریگه رییان به س������ه ر منه وه  هه بوو و به هێزتریان كردم، بۆیه  كاری 
هونه ریم دیاره ، ئه و كه س������انه ی فێریشم كردن و لێیان فێربووم دیارن، بۆیه  رێزو ستایشی من 

و كاری هونه ریم ده گرن.
• ئایا له  به رامبه ر ئه و ماندووبوونه  كۆمه ڵگای كوردی مافی تۆی داوه ؟

- نه خێر به  هیچ ش������ێوه یه ك مافی منیان نه داوه  و دیارە به  درێژایی مێژووی 
ئێم������ه ی ئافره تی هونه رمه ن������د له  كۆمه ڵگای كورده واری������دا مافی خۆمان 
پێنه دراوه  و رێز له  هونه ره كه مان نه گیراوه ، به ڵام س������ه ره ڕای ئه مه ش ده بینین 

ئێستا پێشڤه چوونێك هه یه  و ئافره تی كورد بوونی خۆی له  هه موو 
كایه كانی كۆمه ڵگادا سه لماندووه  له وانه ش بواری هونه ری، 

به ڵام ئه و ماندووبوونه ی من ل������ه و ته مه نە زووه دا بینیم 
هیچ كاتێك قه ره بوو ناكرێته وه .

• عه شیره تت نه كرده  قوربانی هونه ر؟
- نه خێر عه ش������یره تم نه كرده  قوربانی هونه ر من 
به رامبه ر به  عه شیره تێك وه س������تام ئه مه ش له وه  
زه حمه تت������ر بوو كه  چه ك هه ڵبگرم و بچمه  چیا 
و ب������ووه  هۆی ئه وه ی ك������ه  داوایان كرد بمگرن، 
بمكوژن، به  شووم بده ن، دووره په رێزم بكه ن، به ڵام 

ئێس������تا بارودۆخه كه  گۆڕاوه  من كۆنسێرتم بۆ ئه و 
كه سانه  كرد و به  هه زاران كه س ئاماده ی بوون.

• له  گۆڕینی بیركردنه وه  و بیروڕای عه شیره ته كه ت 
سه ركه وتوو بوویت؟

- به ڵێ زۆریش سه ركه وتوو بووم، زۆر له و كه سانه ی 
كه  داوای كوش������تن و گرتن������ی منیان ده كرد ئاماده ی 

كۆنسێرته كه م بوون و ده ستخۆشییان لێده كردم و له  هه مان 
كاتدا داوای لێبوردنیان لێكردم ،ئه مه ش بۆ من 

مایه ی شانازییه .

ئیڤا: 
پۆسته ره كه م زۆر سه رنجڕاكێش 

نه بوو كه  قه ده غه  بكرێ

سۆزان نه جمه دین 
له  مردن رزگاری 

بوو
خانمه  ئه كته ری فه ره نس������ی ئیڤا گرین پاڵه وانی به ش������ی دووه می فیلمی )300( 
 Sin City:( ئێس������تا س������ه رقاڵی بڵاوكردنه وه ی فیلمە نوێیه كه یه تی كه  به  ناوی
A Dame to Kill For(ه  ك������ه  له  مانگی ئابی داهاتوودا به  فه رمی نمایش 
ده كرێت و به م دواییه  رێگا له  بڵاوكردنه وه ی پۆس������ته رێكی فیلمه كه ی گیرا له  لایه ن 
كۆمه ڵه ی فیلمی ئه مریكی، وه ك پۆسته ری زۆربه ی فیلمه كانی پێشووی وروژێنه ر 

و سه رنجڕاكێش بوو و به  شیاو دانه نرا بۆ بڵاوكردنه وه .
كۆمه ڵه ی فیلمی ئه مریكی بۆ ئه وه ی رێگا به  بڵاوكردنه وه ی پۆس������ته ره كه  بدات 
بڕیاری دا چه ند گۆڕانكارییه كی تێدا بكرێ ئه وه ی جێی سه رنج بوو ئیڤا بڕیاره كه ی 
به  بڕیارێكی ئاسایی دانا و به  هیچ شێوه یه ك دژی ئه م بڕیاره  نه وه ستا، به ڵام هه ندێك 
تێبینی بچووكی له سه ر بڕیاره كه  هه بوو، سه رپه رشتیارانی فیلمه كه ش له سه ر داوای 
كۆمه ڵه كه  و به  پشت به س������تن به  تێبینییه كانیان پۆسته ره كه یان به شێوه یه ك گۆڕی 
كه  ره زامه ندی له س������ه ر بڵاوكردنه وه ی بدات و تێیدا ئیڤا به  جلێكی سپی ته نكه وه  
ده رده كه وێت. ئیڤا له  به رامبه ر گۆڕینی پۆس������ته ره كه  هیچ كاردانه وه یه كی نه بوو، 
ئه وه ی س������ه یر بوو دوای ئه وه ی س������ه یری پۆسته ره  كۆنه كه ی كرد وتی: من رێز له  
بڕیاره كه یان ده گرم، به ڵام وابزانم پۆس������ته ره كه  رووت نه بوو تاكو بڵاو نه كرێته وه  وه ك 
رایانگه یاند ته نیا ئه وه  نه بێ هه ندێك سه رنجڕاكێش بوو ئه ویش زۆر ئاسایی بوو به لای 
منه وه ، زۆر شتی دیكه  هه یه  جگه  له  پۆسته ره كه  كه  بانگهێشته  بۆ توندوتیژی باس 
ناكرێ، به ڵام ب������اس له  وروژاندن ده كرێت له  
پۆسته رێك كه  هه موویشی وانییه ، من 
پۆسته ره كه م به  دڵ بوو، به ڵام نازانم 
خه ڵكی تووشی ش������ۆك كردووه  
یان ن������ا ، به ڵام نامه وێ كه س 

بێزاربكه م.

له كات������ی گه ڕانه وه ی ل������ه  كوێت بۆ به یروت 
ئه و فڕۆكه ی كه  سۆزان نه جمه دینی ئه ستێره ی 
سوری تێدا بوو، له  رێگادا تووشی رووداوێكی 
سروش������تی هات������ن و زۆری نه ماب������وو فڕۆكه كه  
بكه وێته  خواره وه . له م باره یه وه  سۆزان رایگه یاند كه  
رووداوه كه  زۆر ناخۆش بوو و زیره كی و لێهاتوویی 
تیم������ی فڕۆكه كه  ب������ووه  ه������ۆی رزگار بوونیان و 
گه یش������تنیان بۆ به یروت به  س������ه لامه تی، سۆزان له  
لێدوانێكیدا بۆ گۆڤاری )هی( وتی: من س������ه لامه تم 
سوپاس بۆ خوا، هه رچه نده  ساتێكی ناخۆش بوو، به ڵام 
هیچ كاتێك زه رده خه نه  له س������ه ر لێ������وم دوور نه كه وته وه ، 

چونكه  بڕوای ته واوم به  قه زا و قه ده ر هه یه .
س������ۆزان هه روه ها وتی: زۆر خۆش������حاڵم به وه ی ئه ندامی 
لیژن������ه ی دادوه رانی )مۆركس دۆر( م، چونكه  گرنگییه كی 
زۆری پێده درێ������ت له لایه ن هه موو ئه س������تێره كانی س������ینه ما و 
ته له فزی������ۆن و میدیاكانەوە. له لایه كی دیكه وه  له  هه مان دیمانه دا 
س������ۆزان باس������ی له  په یوه ندیی نێوان خۆی و هاوس������ه ره كه ی كرد 
و به  په یوه ندییه كی زۆر باش������ی وه س������ف كرد و خ������ۆی به  به خته وه ر 
زان������ی له  ژیانی هاوس������ه رێتیدا، له م باره یه وه  س������ۆزان ده ڵێ: من زۆر 
به  خته وه رم له  ژیانی هاوس������ه رێتیمدا له گه ڵ منداڵ و هاوسه ره كه مدا، 
زۆر جار س������ه رقاڵی گفتوگۆی سیاس������ین، چونكه ئێستا له  ناوچه كه ی 
ئێمه  سیاس������ه ت بووه ته  نان و ئاو و هه موو كه سێك ناچارە باسی سیاسه ت 
بكات، هه ر ئه مه ش وایكردووه  كه  بیروبۆچوونی سیاسیمان یه ك نه بێت  به ڵكو 
زۆر جیاوازیش������ه ، به ڵام ئه مه  هیچ كاریگه ریی به سه ر ژیانی خێزانیمه وه  نییه ، 
چونك������ه  هه ردووكمان رێز له  بیروباوه ڕی یه كتری ده گرین و به  هیچ ش������ێوه یه ك 
ده ست ناخه ینه  نێو ژیانی تایبه تی یه كترییه وه و خۆمان زۆر به  به خته وه ر ده زانین. 

خانمه  ئه كته ری ناوداری توركی نورگول 
ئیش������یلجای كه  به  )یاس������ه مین( ناسراوه  
ره تی كرده وه  كه وتبێته داوی خۆشه ویستیی 
پیاوێك������ی به  ته مه ن كه  هاوس������ه ر و چه ند 
منداڵی هه یه  و ئه م پروپاگه نده یه  به  كارێكی 
بێزاركه ر و ناخۆش و زه حمه ت له  رووی ده روونی 
و سۆزدارییه وه  وه سف كرد و سه رسوڕمانی خۆی 
له  بڵاوكردنه وه ی ئه م جۆره  پروپاگه ندانه  ده ربڕی كه  

هیچ سوودێكی نییه .
نورگول له م باره یه وه  وتی: هیچ كه سێك نازانێت كه ی 
و چۆن و له گه ڵ كێ ده كه وێته  داوی خۆشه ویستییه وه ، 
به ڵام من به  راس������تی نازانم، چونك������ه  ئه مه  له گه ڵ من 
رووی ن������ه داوه  و باوه ڕیش ناكه م رووبدات، به  راس������تی ئه م 
پروپاگه نده  منی بێزار كرد له رووی ده روونییه وه ، وا هه س������ت 
ده ك������ه م خه ڵك هه م������وو جۆره  یه كتر ناس������ین و په یوه ندییه ك به  

خۆشه ویستی ده زانن.
له لایه ك������ی دیكه وه  نورگول وت������ی: دوای جیابوون������ه وه م له جیم 

ئۆزیری هاوس������ه رم، ئێس������تا په یوه ندیمان زۆر باش و به هێزه  و یه كێكه  
ل������ه  نزیكترین هاوڕێكانم هه ر واش ده مینێت������ه وه ، چونكه  له و بڕوایه دا نیم 

هه ستی رێز گرتنی نێوانمان بگۆڕێت، من متمانه ی ته واوم پێی هه یه ، بۆیه  
كه  كارێكی زۆرم هه بێت یاخود زوو نه گه ڕێمه وه  كوڕه كه ی خۆم ده به مه  لای 

ئ������ه و، چونكه  جگه  له وه ی كە باوكییه تی له به ر من زۆر ئاگاداری ده بێت 
و ده یپارێزێت.

نورگول: 
خۆشه ویستی 

گندۆره یه 

له  گه ڕه كی ته یراوه ی شاری هه ولێر له  دایك و باوكێكی ده ڤه ری 
بادینان و له  خێزانێكی كوردپه روه ر و پێشمه رگه له  دایك بووه  ، 
له  ساڵی 1981 ده ستی به  گۆرانیی وتن كردوەو ساڵی 1986 یه كه م 
كاسێتی بڵاوكرده وه  و به رده وام بوو له  كاری هونه ری و گۆرانیی 
وتن، مهاباد ئیبراهیم ئێستا له  ئه مریكا نیشته جێیه  و له م 
دیمانه یه ی گوڵاندا باس له  چه ند لایه نێكی ژیانی خۆی ده كات.

مهاباد ئیبراهیمی هونەرمەند: 

من خۆم ون كردووه 
به ڵام دەگه ڕێمه وه 

• له  ساڵانی 1991-1994 تۆ وه ك یه كێك له  گۆرانیبێژە 
ئافره ت������ه  ده گمه نه كان ده ركه وتی له و س������اته دا ب������ه  هێز له  
گۆڕه پانی هونه ری كوردی بووی، به ڵام دواتر له  ناكاودا ون 
بووی و ئ������ه و ده ركه وتنه ت نه ما، ده كرێ بزانین هۆكاره كانی 

ئه م دووركه وتنه  چی بوون؟
- له  س������اڵی 1992 من و خوشكم سه ردانی كوردستانمان 
ك������رد ئ������ه و كات دای������ك و باوكم له  ئێران ب������وون و ئه و كات 
كاسێتێكم بڵاو كرده وه  كه  ناوبانگێكی زۆری ده ركرد و منی 
زیاتر ناساند، چه ند گۆرانییه كی زۆر ناسران له وانه  ) بۆ كێ 
بكه م گازی و هه وار( كه  له  تێكس������تی مامۆستا زێبارییه  و 
بۆ كاره س������اتی ئه نفال وتراوه  بۆیه  كلیپیشم بۆ كرد، گۆرانی 
بێی ته  س������اره  ژیانا من ك������ه  دوو كلیپم بۆی كرد، گۆرانی 
)كوردس������تان من هێلینا ئه ڤینێی(، هه روه ها له  كوردس������تان 
چاوم كه وت به  مامۆس������تایان جه مال محه مه د و مامۆستا 
نه س������ره ت حوسێن و و موزیسیان به ره ڤان هه ر ئه وانیش كه  له  
تیپی دهۆك بوون كاریان بۆ كردم، پێشتر دوو كاسێتی دیكه م 
بڵاوكردبۆوه ، من ده مویس������ت خوێندنی بواری موزیك ته واو 
بكه م و بڕوانامه ی دكتۆرا به  ده س������ت بهێنم و له  كوردستان 
خزم������ه ت بكه م، بۆیه  چه ند هۆكارێك������ی تایبه ت به  ژیانی 
خێزانی������م وایانكرد كه  نه توانم وه كو پێویس������ت به رده وام بم له  

كاری هونه ری. 
* خانه واده كه ت چۆن هاوكارت بوون؟

- من خانه واده یه كی شۆڕش������گێڕ په روه رده  بووم و هه ستی 
كوردایه ت������ی و وڵاتپارێزیی������ان له  ناخی ئێم������ه دا روان بۆیه  
ئێس������تاش كه  له  ئه مریكا ده ژیم ته نیا جه سته م لێره یه  هۆش و 
هه ست و بیرم هه مووی له  كوردستانه ، بارودۆخی ژیانی من 
زۆر س������ه خت بوو ئه گه رچی زۆریش حه زم ده كرد به رده وام بم 
له  كاری هونه ری و ژیانی شۆڕش������گێڕی باوكم هانده رێكی 
زۆر ب������ه  هێز بوو بۆ م������ن و بوونه  هۆی ئ������ه وه ی خولیای 
هون������ه ر لای من زیاتر بێت، ئه گه رچ������ی من له  ته مه نێكی 
زوودا كه وته  نێو ژیانی هاوس������ه رێتی بۆیه  هیچ خۆش������ی و 
تامێك������م له  ژیان������ی منداڵی نه بینی، له  س������اڵی 1981 له  
ئه مریكا گۆرانیم وت له گه ڵ ره مه زان یوس������فی هاوس������ه رم، 
هه روه ها چه ند كاس������ێتمان به  یه كه وه  تۆمار كرد بێ ئه وه ی 
كه سێك یارمه تیم بدات، ئێستاش له  نێو كورده كانی ئه مریكا 
به تایبه تی جووله كه كان ناوبانگێكی باش������م هه یه، تا 1994 
به رده وام بووم دواتر وه س������تام هیچ به رهه مێكی نوێم نه بوو تا 
س������اڵی 2005 یه كه م ئه لبوومی خۆم به  ته نیا بڵاو كرده وه  به  
ناوی )هه ی دنیاێی( كه  تێكسته كانی زیاتر خه له ف زێباری 
و ره مه زان یوسف بوون، ئه مه ش تا رادده یه ك زه حمه ت بوو بۆ 
من وه ك������و ئافره ت به تایبه ت له  ئه مریكا بۆیه  بڵاوكردنه وه ی 
به رهه مه كه  به شێوه یه كی پروفیشناڵی نه بوو، به شێكمان نارده  
كوردستان، به شێكیان لێره  له  ئه مریكا، بۆیه  به و شێوه یه ی من 
ده مویس������ت بڵاو نه بۆوه  و خه ڵكیش وه كو پێویست ئاگاداری 
نه ب������وون، ئه گه رچ������ی ل������ه  بارودۆخێكی ناس������ه قامگیری 
ده روونی بڵاوم كرده وه ، ب������ه ڵام كارێكی خراپ نه بوو وخه ڵك 
پێشوازییه كی باشی لێكرد، له  2008 ئه لبوومی ) كاروانی 

پیرۆزم( بڵاوكرده وه  زۆربه ی تێكسته كانی ئه دیب چه لكی و 
رێكێش ئامێدی و خه ل������ه ف زێباری بوون، ته واوی خه رجی 
ئه م دوو ئه لبووم������ه و گۆرانییه كانی )بۆ كێ بكه م گازی 
و ه������ه وار( كه  ب������ۆ ئه نفال بوو و گۆرانی) ش������یلانا من تو 
كانێ( كه  به سه رهاتی كچێكی هه ڵه بجه یه  له  دایك و باوكی 
جیا ده بێته وه   له گیرفانی من ب������وو، هه روه ها له  ئه لبوومی 
)كاروانی پیرۆز( گۆرانییه كی تایبه تم گوت س������ه باره ت به  
خه باتی باوكی رۆحی كورد بارزانیی نه مر كه  له  تێكس������تی 

ئه دیب چه لكییه .
* دوای س������اڵانی 2003 هونه ری كوردی پێش������كه وتنی 
به خۆیه وه  بینی له و كاته دا تۆ دووركه وتیتەو، ئه م دووركه وتنه  

چ كاریگه رییه كی له سه ر ژیانت هه بوو؟
- بێگوم������ان كاریگه رییه كی خراپ������ی هه بوو، چونكه  من 
ده مویس������ت له  بواری هونه ریدا كاری ب������اش ئه نجام بده م و 
خوێندنی خۆیش������م ته واو بكه م، به ڵام چه ن������د بارودۆخێكی 
تایبه ت������ی ژیانی خۆم رێگر ب������وون له وه ی ئه مه  بێته  دی به  
جۆرێك له  زۆر رووه وه  ئازادیم له  ده س������ت خۆم نه بوو ته نانه ت 
ئازادی ئه وه م نه بوو بێم به رهه مه كه ی خۆم بڵاو بكه مه وه ، له  
هه مان كاتدا كه س������ێك نه بوو پشتگیریم بكات، بۆیه  هه موو 
ناخۆشی و مه ینه تییه كانی خۆم له  رێگای گۆرانییه كانه وه  
ده خسته  روو، پێموایه  هه موو ئافره ته  هونه رمه نده  كورده كانیش 
هه مان گرفت و ئاس������ته نگیان هه یه، بۆیه  ئه و ده رفه تانه ی 
كه  له  دوای س������اڵی 1997 بۆ هه ندێك هونه رمه ند ره خس������ا 
بۆ منیش ره خس������ا با ده متوانی خزمه تێكی زیاتر به  هونه ری 
كوردی بگه یه نم بۆ من له رووی شه خسیش������ه وه  زۆر باش������تر 

ده بوو.
 * تا ئێس������تا بیرت له وه  نه كردووه ته  به  یه كجاری بێی له  
كوردستان نیش������ته جێ بیت و ژیانی خۆت لێره  به سه ر 

به ریت؟

- م������ن زۆر حه ز ده ك������ه م به  یه كجاری بێم له  كوردس������تان 
نیش������ته جێ بم و له رووی هونه ره وه  خه بات بكه م، میلله ته كه م 
پش������تیوانی و هاریكاری������م بكه ن، ده م������ه وێ بزانن من چۆن 
خزمه تی هونه ری كوردیم كردووه  له  رۆژه  سه خته كان و چۆن 
یه كێك بووم له  قوربانییه كانی ده س������تی دابونه ریته  كۆنه كان 
كۆمه ڵگا، چۆن له  س������اڵی 1981 وه  ده ستم به  گۆرانی كرد 
و تا ئێس������تاش به رده وامم و له  ته مه نی 12 س������اڵیدا ئاواره  
و ده ربه ده ر بووم و شوناس������ی خۆم ون نه كرد، له  س������ه رده مێك 
كۆنس������ێرتم ئه نجام داوه  كه  ئ������ه و كات زۆر ده گمه ن بوو له و 
بارودۆخه ی كوردس������تان، ئێستا له  بارودۆخێكی وا ده ژیم كه  
ناتوانم له س������ه ر ئه ركی خۆم بێم له  كوردستان گۆرانی تۆمار 
بكه م و كۆنس������ێرت ئه نجام بده م، ئ������ه م بارودۆخه  وایكردووه  
كه  خه مێكی زۆر باڵ به س������ه ر ژیانمدا كێش������اوه ، چونكه  له  
دڵه وه  حه ز ده كه م خزمه تی میلله ته كه م ده ست بكه م و ناتوانم 

هیچیان بۆ بكه م.
* ئێس������تا هیچ به رهه می ئاماده ت هه یه  كاتێك گه ڕایه وه  

پێشكه شی بكه ی؟
- زۆرب������ه ی گۆرانییه كانم ون بوون، من ئێس������تا 50-40 
گۆران������ی ئاماده م هه ی������ه  كه  زۆربه یان له  ئ������اوازی خۆمه ، 
بۆیه  ده م������ه وێ له گه ڵ گرووپێكی پرۆفیش������ناڵی كوردی 
دانیش������م و ئه و گۆرانیانه  كه  ه������ی خۆمه  ئاماده یان بكه م و 
له  كۆنس������ێرتێكدا پێشكه شیان بكه م، من ماوه یه كه  ون بووم و 
پێویسته  ئاشنای جه ماوه ر ببم ، چونكه  ته نانه ت له  ئه مریكاش 
ئه گه ر هونه رمه ندێك بۆ ماوه ی چه ند مانگێك كاری نوێی 
نه بێت ون ده بێت بۆیه  من گله یی له  خۆم ده كه م، چونكه  من 
خۆم ون كردووه  و دڵنیام جه ماوه ر منیان خۆش ده وێ و منیان 
له  بیر نه كردووه  و رێزم ده گرن، من نه هاتوومه ته وه  كوردستان 
ت������ا گله ییان لێبكه م، من لێره وه  ده ڵێم ئه م س������اڵ س������ه ردانی 
كوردستان ده كه م و س������ه ر له  نوێ ده ست به  كاری هونه ریی 

ده كه م و دڵنیام خه ڵك پێشوازیم لێده كه ن.

